
				এই পাতাটির মুদ্রণ সংশোধন করা প্রয়োজন। 
৭২
অসুস্থ
হে পৃথিবী, দিকে-দিকে তুমি তো করেছ অবারিত s তোমার হৃদছ-দ্বার ;—মধুর, বিনম্র-আমন্ত্রণে
ডেকেছ আমাকে তুমি কতবার কত অকারণে ;– তবু কেন মুহুর্তেও সে-ডাকে হই নি অবহিত !
মোহন ঋতুর ডালি কত উপহার পেয়েছি তো,— বিচিত্র সে-দান কেন তবুও তোলেনি সাড়া মনে ।
অভিসারিকার বেশে দেখা দিয়ে গেছ ক্ষণে-ক্ষণে আমায় জাগর-স্বপ্নে ;—তবু কেন হইনিকো প্রত।
বিকারের রোগী আমি ;–আরোগ্যের সুধা-পাত্রখানি টেনে ফেলে দিয়ে দূরে, তোমার রূপের প্রেত-চ্ছবি ধ্যান করি অবিরাম ; ক্লিষ্টতার অশ্রান্ত প্রলাপে কাটে দীর্ঘ রাত্রি-দিন,—বিকৃত আমার চোখে সব-ই ! আচ্ছন্ন রয়েছে দৃষ্টি হৃদয়ের জ্বরের উত্তাপে ;-- প্রাণে পশেনাকে তাই মুক্তির সহজ, মোনবাণী ॥

